
Gajanand Koi Gajmukh Kehta Koi Kahe Ganraj
Siddhi Vinayak Vighn Ko Harte, Pooran Karte Kaaj
Aapki Ganpat Ji Hum Karen Vandana Aaj
Aapki Ganpat Ji Hum Karen Vandana Aaj

Gouri Nandan Shiv Ke Ladle, Kaartikey Ke Bhraata
Sachche Man Se Jo Koi Dhyave, Munh Maanga Phal Paat
Apne Bhagat Ke Sankat Harte, Rakhte Sada Hi Laaj
Aapki Ganpat Ji Hum Karen Vandana Aaj

Bhaado Shukl Chaturthi Inka, Utsav Aave Bhaari
Bhakton Ke Ghar Ghar Mein Aati, Ganpati Ji KI Savaari
Nritya Gaayan Se Swagat Hota, Bajte Aneko Saaz
Aapki Ganpat Ji Hum Karen Vandana Aaj

Modak Gud, Halke Pushp, Aur Durva Inko Pyaari
Pratham Pooj Karte Hain Dekho, Moose Ki Aswaari
Deepak Kare Vinanti, Darshan Do Ganpati Maharaj
Aapki Ganpat Ji Hum Karen Vandana Aaj

